
faoliyatini boshlash niyatida boʻlgan fuqarolar uchun imtiyozlar yaratilmoqda. Izchillik bilan 

hayotga tatbiq etilayotgan islohotlar zamirida, avvalo, aholining yashash sharoitlarini 

yaxshilash, bandligini taʼminlash orqali daromadlarini oshirishdek ezgu maqsadlar mujassam. 

Zero, bu saʼy-harakatlar natijasida aholi bandligi va daromadlarini oshirishga erishilmoqda. 

Shuningdek, 2023-yil 11-sentyabrda mamlakatimiz Prezidenti Sh.M.Mirziyoyev tomonidan 

qabul qilingan “Oʻzbekiston 2030 strategiyasi” toʻgʻrisidagi farmonda “mehnatga layoqatli 

aholini, shu jumladan yoshlar va nogironligi boʻlgan shaxslarni barqaror va samarali bandligini 

taʼminlash orqali ishsizlik darajasini 7 foizgacha tushirish” asosiy vazifa sifatida belgilangan [1] 

va aholini munosib ish bilan taʼminlash hamda samarali bandlikni kengaytirish yoʻnalishida 

amalga oshirilgan ishlarga alohida ahamiyat berilmoqda. 

Masalan, respublika iqtisodiyotining jadal rivojlanishi va maqsadli koʻrsatkichlarga 

erishish boʻyicha 2030-yilga kelib ish bilan band boʻlganlar sonini 16,7 million kishiga 

yetkazish, bunda ish bilan band aholining oʻrtacha yillik oʻsishi 1,6 foizni yoki 245 ming kishini 

tashkil etishi kutilayotganligi, 2030 yilgacha barcha xotin-qizlar va erkaklarni, shu jumladan, 

yoshlar va nogironligi boʻlgan shaxslarni barqaror va samarali bandlik hamda munosib ish 

bilan, shuningdek, teng qiymatli mehnat uchun teng ish haqi toʻlanishini taʼminlash asosiy 

masalalardan biri sifatida belgilangan. [2]  

Mavzuga oid adabiyotlar tahlili. Tadqiqotchilar iqtisodiy oʻsish surʼati, bandlik va 

mehnat unumdorligi oʻrtasidagi oʻzaro aloqadorlikka asoslangan holda sanoati rivojlangan 

mamlakatlarda aholi bandligini ragʻbatlantirish siyosatida bir qancha modellarini ajratishadi. 

Jumladan, tadqiqotchilar bandlik va mehnat bozorini tartibga solishning beshta: Amerika 

modeli (AQSH), skandinaviya modeli (Shvetsiya, Finlyandiya, Daniya, Norvegiya), 

anglosaksoniya modeli (Buyuk Britaniya, Kanada, Irlandiya), kontinental yoki nemis modeli 

(Germaniya, Avstriya, Belgiya, Niderlandiya, Shveytsariya, qisman Fransiya) va yapon 

modellarini ajratishadi[3]. Ayrim tadqiqotchilar esa mamlakatlarni uchta modelga(Аmerika, 

Skandinaviya, Yevropa) ajratib oʻrganishadi [4]. 

Iqtisodiyotda tarkibiy oʻzgarishlar jarayonida aholi bandligini taʼminlash masalalarini 

tadqiq etishning dolzarbligi shundaki, mazkur tushunchaning evolyutsion qarashlari va 

konseptual yondashuvlarini hamda mexanizmlarni tadqiq qilishni taqozo qiladi. Mazkur 

tushunchaning ijtimoiy-iqtisodiy munosabatlari mazmuni turli tuman shakllar vositasida 

ifodalanadi. Ayniqsa, aholi bandligini taʼminlashga qaratilgan mexanizmli ofis quyidagicha 

tashkil etiladi. Ushbu ofis sektorlar kesimida yoki mahallalarni 3-4 tasini qamragan holda 

tashkil etiladi (mahallalarni soni, uning salohiyati va mavjud imkoniyatlaridan kelib chiqib 3-4 

gacha mahallalar qamrab olinadi). Shu tashkil etilgan ofisga bir tomondan aholi yaʼni, 

mahallalarda istiqomat qiladigan fuqarolar ish soʻrab murojaat qiladilar, ikkinchi tomondan 

tadbirkorlik subyektlari ushbu ofisga aʼzo boʻlgan holda, ishchi kuchiga boʻlgan talabidan kelib 

chiqib ofisga murojaat qiladi. Uchinchi tomondan esa aholining oʻzlari ham ishchi kuchiga 

boʻlgan talabidan kelib chiqib ofisga murojaat qilishlari mumkin. Bunda tadbirkor yoki kunlik 

ishchini ishlatgan aholi bir kunlik ish haqqini ishchiga emas ofisga oʻtkazib beradi, ofis boʻlsa, 

tadbirkor tomonidan tashlab berilgan bir kunlik ish haqqini 10-12% qismini ushlab qolgan 

holda ishchiga maosh sifatida beradi. (“bir kunlik ish haqqi” maoshi keyingi oʻrinlarda kunlik 

maosh) 

• Ishbilarmon tadbirkorlar quyidagi holatlarda ofisga ishchini talab qilib murojaat 

qiladilar: 

1. Ishchi xodim toʻsatdan kasal boʻlib qolib ishga kelmasa;  

2. 2Ishchi xodim ish vaqtida toʻsatdan kasal boʻlib qolib javob olib ketgan boʻlsa;  

3. Ishchi xodim ish vaqtida toʻsatdan ehtiyotsizlik oqibatida jarohat olib ish joyini 

tark etgan holatda;  

4. Tadbirkor olgan buyurtmasidan kelib chiqib yaʼni qoʻshimcha obyom olishi natijasida 

ishchi kuchiga boʻlgan talabdan kelib chiqib ofisga murojaat qiladi; 5. Ishchi xodim mehnat 

taʼtiliga chiqib ketsa;  

6. Ishchi xodim maoshsiz taʼtil olgan vaqtda;  

7. Ishchi xodim kasallik taʼtiliga chiqqan boʻlsa;  

8. Mavsumiy ishlar uchun ishchi kuchiga boʻlgan talabdan kelib chiqib ofisga murojaat 

qilishlari mumkin.  

9. Tadbirkorlik subʼektlari ish faoliyatiga aloqador boʻlgan ishlari uchun ofisga murojaat 

qilishlari mumkin. Shu kabi holatlarda tadbirkorlik subʼektlari ofisga murojaat qiladilar. 

Bundan tashqari, aholini bandligini taʼminlash maqsadida hududlardagi mahallalar ham 

ofisga murojaat qiladi.  

• Hududlardagi mahallalar quyidagi holatlarda ofisga murojaat qilishlari mumkin: 

1. Koʻchadagi yoki mahalla hududidagi joylarda tashkil etilgan hashar ishlariga jalb 

etishlari mumkin; 2. Bayram oldi tashkil etilgan tadbirlarga, umuman tadbirlarga ishchi kuchiga 

boʻlgan talabdan kelib chiqib ofisga murojaat qilishlari mumkin; 3. Tashkiliy masalalarda 

“ishchi kuchiga” boʻlgan talabdan kelib chiqib murojaat qilishlari mumkin; 4. Mavsumiy ishlar 

uchun “ishchi kuchi” zarurati boʻlgan vaqtlarda murojaat qilishlari mumkin. 

• Aholi bandligini taʼminlash maqsadida tashkil etilga ushbu ofisga mahallalarda 

istiqomat qiladigan aholi, yaʼni fuqarolarni oʻzlari ham murojaat qilishlari mumkin va quyidagi 

holatlarda murojaat qiladilar: 

1. Bolaga enaga kerak boʻlsa;  

2. Keksalarga qarovchi kishi boʻlsa;  

3. Nogironligi boʻlgan fuqarolarga qarovchi kerak boʻlsa;  

4. Bolalarni maktabga, toʻgaraklarga, oʻquv kurslariga olib borish uchun maxsus taksi 

xizmatiga talab boʻlgan vaqtlarda;  

5. Uy ishlarini bajarish uchun koʻmak soʻrab murojaat qilishlari mumkin;  

6. Toʻy hashamlarga, tadbirlarga va marosimlarga yordamchi ishchi kuchi kerak 

boʻlganda murojaat qilishlari mumkin;  

7. Santexnik va elektr montaj ishlari xizmatlari uchun murojaat qilishlari mumkin;  

8. Aholi xonadonlariga taalluqli boʻlgan barcha xizmatlar yaʼni xonadonlarni tom qismini 

yopuvchi usta duradgor, ukladshik (kabel yotqizish, bruschatka teruvchi), kafelshik, 

chilangarlik, xonadonlarni uy fasadlarini qiluvchi ustachilik kabi ishlar uchun murojaat 

qilishlari mumkin. 

Tahlil va natijalar. Aholi honadonlariga taalluqli boʻlgan barcha ishlarning turiga qarab 

ofisga ish soʻrab murojaat qilgan ishchilarning salohiyatidan kelib chiqib, ofis xodimlari 

ishchilarni ish joylariga yoʻnaltirib berish majburiyatini oladilar. 

Ofis ushbu xizmatlar orqali ishchilarning salohiyatini shakllantirish vazifasini ham oʻz 

zimmasiga oladi. Masalan: bola parvarishi uchun maxsus enagalar shakllantiriladi. Unga koʻra 

enagalar oʻqitiladi, maxsus talab etiladigan barcha koʻriklardan oʻtkaziladi va mutlaqo har 

tomonlama sogʻlom enagalar tanlab olinadi. Ushbu enagalar maʼlum talab etilgan vaqtlarda (har 

oy, har chorak yoki har yili) turli kasalliklar uchun maxsus koʻriklardan oʻtishi belgilangan 

boʻlib, enagalarning sogʻlom ekanligini tasdiqlovchi xulosa yaʼni sogʻlomlik haqida 

guvohnomalar berilishi koʻzda tutilgan.  

Bundan tashqari, aholi xonadonlaridagi uy ishlariga taalluqli boʻlgan turli ishlarning 

yoʻnalishiga qarab, ishchilar kerak boʻlsa maxsus kurslarga oʻqitiladi va ishchi guruhlar 

shakllantirib olinadi. Hududlardagi mahallalarda istiqomat qiladigan fuqarolar orasida 

yuqorida keltirilgan kabi hunarmand yoki mutaxassis ishchilar boʻlmagan taqdirda, ishchilar 

maxsus kurslarda oʻqitilishi orqali shakllantirilishi belgilangan. Ushbu dastur boʻyicha ishchilar 

kasbga, hunarga oʻqitiladi va oʻqiganligini tasdiqlovchi sertifikatlarga ega boʻlishlari va unga 

koʻra oʻz ishini mutaxassisi sifatida mutaxassis ishchilar shakllantirilib olinishi belgilangan.  

• 4) Aholi bandligini taʼminlashga qaratilgan maxsus aqlli ofislarning asosiy 

faoliyati boʻlgan, aholi bandligini taʼminlash vazifasidan tashqari ishchilarga “bir kunlik ish 

haqqi” yaʼni kunlik maoshni berilishiga qaratilgan.  

− Bunda ishchilarga berilishi nazarda tutilgan “bir kunlik ish haqqi” maoshi qonun 

doirasida qonuniylashtirilib olinishi va qonun bilan mustahkamlanishi shartligi alohida 

nazarda tutilgan;  

− “Bir kunlik ish haqqi” maoshining summasi ishning ogʻir yoki engilligiga qarab 

berilishi belgilangan;  

− Tadbirkorlik subyektlarining barchasi majburiy ofisga aʼzo boʻlishi kerakligi 

belgilangan;  

− Bir kunlik ish vaqti 8 soat deb qatʼiy belgilangan;  

− Qonun doirasida kunlik maoshning summasi aniq qilib belgilangan boʻlsa-da, 

ushbu belgilangan kunlik maosh summasidan tashqari, tadbirkorning tashabbusi bilan ushbu 

belgilangan summaga qoʻshib berilishi ham mumkin. (Tadbirkorning tashabbusi bilan qatiy 

belgilangan kunlik maosh va unga qoʻshib berilgan summalar birgalikda ofisga oʻtkazib berilishi 

mumkin yoki tadbirkor tomonidan qatiy belgilangan kunlik maoshiga qoʻshib beriladigan 

qoʻshimcha summani kelishilgan holda ishchining oʻziga berilishi ham mumkin);  

− Ofis tomonida yuborilgan ishchi belgilangan bir kunlik, yaʼni 8 soatlik ish 

vaqtidan kam vaqt ishlasa, ishlagan vaqtidan yaʼni soatlaridan kelib chiqib soatbay toʻlanishi 

belgilangan;  

− Yoki aksincha, ishchi bir kunda 8 soatdan koʻp vaqt ishlasa unda ham qatʼiy 

belgilangan kunlik maoshiga qoʻshimcha tarzda ishlagan saotlari toʻlab berish sharti bilan 

kunlik maosh toʻlab berilishi belgilangan. (ish beruvcha va ishchi kelishgan holda ishlaydi);  

− Ishchi 8 soatlik ish vaqtidan ortiqcha ishlasa, yaʼni kunlik maoshiga qoʻshimcha 

tarzda ishlanganligi uchun soatbay toʻlanishi ham qatiy summalarda qonun doirasida 

qonuniylashtirilib olinishi va qonun bilan mustahkamlanishi belgilangan;  

− Ishchi kechki smenada ishlaganligi uchun yoki qoʻshimcha tarzda toʻlanadigan 

soatlik summasi kechki vaqtlarda boʻlganligi uchun ham qatiy belgilangan kunlik maosh yoki 

bir soatlik maoshdan koʻproq yaʼni 1.1-1.3 koeffisentgacha belgilanishi ham mumkin;  

− Bir kunlik ish vaqti 8 soat deb qatiy belgilangan boʻsada, tadbirkor ishchi bilan 

kelishgan holda ishning salohiyatidan, ogʻir yoki asosiyligidan kelib chiqib, ishchi 2-3 soat 

ishlashidan qatʼiy nazar tadbirkor tomonidan bir kunlik maoshga tenglashtirilgan summalarda 

yoki tadbirkor tomonidan tayinlangan summalarda ham toʻlab berilishi mumkin. (yuqorida 5 

punktida belgilangan kabi);  

− Ushbu dastur boʻyicha, ishchilar ofis orqali ish bilan taʼminlanishi va mehnat staji 

hisoblanishi uchun (oʻzini oʻzi band qilgan) fuqarolar sifatida ixtiyoriy ravishda bir yil uchun 

kamida BHM ning 1 barobari miqdorida ijtimoiy soliq toʻlashlari mumkin (Soliq kodeksi 408- 

modda 2- qism) 

Muhokama. Aholi bandligini taʼminlashga qaratilgan maxsus aqilli ofislarini har 

tomonlama faoliyatini toʻliq yoʻlga qoʻyish va kelgusida ham moliyaviy qoʻllab quvvatlanishi 

uchun ofisning fondi ham tashkil etilishi belgilangan. Ushbu fond, ofisning ishchi xodimlarining 

oylik ish haqqidan va ofis negizida aholining sogʻlom turmush tarzi uchun sogʻlomlashtirish 

majmuasi (sogʻlomlashtirish markazi (ingalyatsiya, parafin, zinda vibratorli apparatlari mavjud 

boʻlgan markaz), barcha trenajorlari mavjud boʻlgan sport zal, fitness klubi, aqilli hammom, 

kattalar va bolalar uchun massaj xonalar, sogʻlomlashtirishga qaratilgan fito barlar, bolalar 

uchun badiiy gimnastika) tashkil etilishi va ushbu majmuadan tushgan mablagʻlar ofis fondiga 

yoʻnaltirilishi belgilangan. 

• Aholi bandligini taʼminlashga qaratilgan maxsus aqilli ofislar tashkil etilishi 

oqibatida quyidagi ijobiy natijalarga erishiladi: 

1. Mahallalarning aholisi bandligi taʼminlanadi;  

2. Mahallalarda istiqomat qiladigan aholining ishchi kuchiga boʻlgan talabi tezkorlik 

bilan qondiriladi (mahallalarda istiqomat qiladigan aholi ishchi soʻrab murojaat qilinganida 

tezkorlik bilan ishning yoʻnalishiga qarab ishchi topib beriladi);  

3. Mahallalarda istiqomat qiladigan aholi (jismoniy shaxslar) ish soʻrab murojaat 

qilganlarida ishchilarning salohiyatiga qarab ish topib beriladi;  

4. Joylardagi oʻz boshimchalik bilan paydo boʻlgan, Oʻzbekistonni obroʻsiga taʼsir 

koʻrsatadigan xunuk mardikor bozorlari tugatiladi;  

5. “Bir kunlik ish haqqi” maoshi berilishiga erishiladi;  

6. “Bir soatlik ish haqqi”ni kunlik maosh yoki qoʻshimcha toʻlovlar sifatida toʻlanishi 

uchun joriy etildi;  

7. “Bir kunlik ish haqqi” maoshi berilishi belgilanganligi uchun, bir kunlik elektron 

daftarchalar yaratiladi;  

8. Mehnat bandligi, soliq, statistika, bank va kerakli tashkilotlar bilan electron 

maʼlumotlar almashinishi uchun integratsiyalashgan maxsus platformalar yaratiladi. Ushbuga 

koʻra: 1. Tashkilotlararo elektron maʼlumotlar almashinadi; 2. Soliq, bank, tadbirkor va aholi 

tomonidan toʻlab berilgan toʻlovlari amalga oshiriladi;  

9. Ushbu elektron daftarchaga kiritib boriladigan bir kunlik ish haqqidan keksalikda 

olinadigan nafaqaga ham yoʻnaltiriladi;  

10. Ushbu mexanizmli tizim orqali nolegal ishchilar legallashtiriladi yaʼni, ishchilarning 

haqiqatda ishlaganligini va tadbirkor esa kunlik maosh toʻlaganligini tizim shaffof tarzda 

koʻrsatib beradi;  

11. Ishchilarni ish bilan taʼminlanishi oqibatida ishsizlik qatlami shaffof tarzda qamrab 

olinadi;  

12. Yollanma ishchilarning ishlashi oqibatida ushbu tizim ishchilarni qayerda ekanligini 

va band ekanligini koʻrsatib beradi;  

13. Ish beruvchi tadbirkor haqiqatda “bir kunlik ish haqqi”ni kunlik maosh sifatida 

toʻlaganligini ushbu tizim shaffof tarzda koʻrsatishi oqibatida tadbirkorlar oʻzlarining 

hisobotlarida ham aks ettirilishi mumkin;  

14. Aholi bandligini taʼminlashga qaratilgan maxsus aqilli ofislar aholining bandligini 

taʼminlashidan tashqari aholining oʻziga va tadbirkorlik subyektlariga xavfsiz, ishonchli, 

samarali hamda tezkor xizmat koʻrsatish uchun tashkil etiladi;  

15. Agar ish beruvchi tadbirkorga ishchining bajargan ishi, qobiliyati, berilgan ishga 

masʼuliyat bilan yondashishi maʼqul kelsa tadbirkor yollangan ishchini sinov orqali doimiy 

ishga olishi ham koʻzda tutilgan.  

16. Oʻzini oʻzi band qilganlik sifatida BHM ning 1 barobari miqdorida ijtimoiy soliq 

toʻlanishi oqibatida soliq orqali byudjetga tushumlar tushadi.  

17. Kelgusida ish beruvchi tadbirkorlar oʻz korxonalaridagi ish faoliyatining 

samaradorligi va ish soatlarining aniqligini aks ettirib borishlari uchun “face ID” qurilmasini 

oʻrnatishlari ham mumkin.  

Xulosa. Xulosa qilib aytganda, ushbu dastur boʻyicha, ishchilar ofis orqali ish bilan 

taʼminlanishidan tashqari ular mehnat stajiga ega boʻlishlari ham nazarda tutilgan boʻlib, 

mazkur islohotlar zamirida xalqimiz baxt-u iqboli, saodatli hayotini taʼminlashdek ezgu 

maqsadlar singdirilganligidan dalolat berib turibdi. Qayd etish kerakki, ushbu takliflardan 

respublikamiz uchun qulay boʻlgan jihatlaridan foydalangan holda, aholi ish bilan bandlik 

darajasini oshirishning samarali, istiqbolli yoʻnalishlarini aniqlash hamda amaliyotda qoʻllash 

imkonini ham beradi. 

